
Йывăçсем хушшипе ыткăнать ман пăланăм,

Хирĕçех, ав, васкать пек хаваслă тĕнче,

(Выляса чупмасса чунăмпа эп ăнлантăм.)

Хытă çĕр те кулать ун ури айĕнче.



Чĕвĕлтиçĕ чĕкеç савăнса чĕвĕлтетрĕ,

Нихăçан лекмесле нимĕнле чĕмере.

Сусăрланнă пăланăм ман тертлĕ, пит тертлĕ

Юлашки вăй вылятрĕ хĕрӳ чĕрере.



Куçĕнчен сăрхăнса тухакан çут куççулĕ

Сар чечекшĕн сăваплă тумлам шутĕнче.

Çакăн пек татăлать-ши вара ун кунçулĕ,

Ăнлансам эс ăна та паян, çут тĕнче.



Тем калас тенĕлле карăнса вăл—такăнчĕ,

Юнланса вĕриленчĕ сип-симĕс çерем...

Айван шухăш пуçран самантрах ман вăрăнчĕ,

Хĕстерсе пăчăртанчĕ пăлханнă чĕрем.



Вилес умĕн пиртен вăл нумай та,

нумай та ыйтманччĕ:

Пĕр минут уçă шăплăх

çак хавас кĕрлевре.

  